
BM30622 ISHAQ BURHANUDDIN BIN AHMAD



PENGHARGAAN



Kisah ini berkisarkan tentang seorang kanak-kanak yang bernama Amir. Dia merupakan anak sulung daripada tiga adik beradik yang tinggal di sebuah kampung pedalaman yang begitu nyaman. Mereka telah dibesarkan oleh seorang ibu yang sangat menyayangi dan mengambil berat tentang pelajaran mereka dan seorang bapa yang sering bekerja keras demi menyara anak-anak dan pasangannya dengan pendapatan yang bersih. Amir merupakan seorang yang sangat sayangkan haiwan peliharaannya dan haiwan peternakan yang dipelihara oleh ayahnya.



Dia sering meluangkan masa lapang pada waktu persekolahan untuk menyiapkan kerja rumah yang diberi oleh gurunya supaya dia dapat meluangkan lebih banyak masa bersama alam semula jadi dan hobinya yang suka belajar perkara baru. Dia tidak ingin menangguhkan kerja rumahnya kerana itu akan mengurangkan masanya untuk memperhatikan alam sekitar. Oleh kerana kecintaanya terhadap alam sekitar begitu tinggi, dia sering memikirkan perkara yang boleh menambah baik suasana alam sekitar.



Pada suatu hari yang tenang dan nyaman ditambah lagi dengan Amir menikmati cuti persekolahan yang baru bermula, Amir membuat perancangan untuk berada di bangsal lebih awal daripada biasa kerana ingin menyelesaikan kesemua kerja rumah yanng diberikan sempena cuti pertengahan tahun. Bagi Amir, kerja sekolah yang diberi sangat membantunya untuk meningkatkan kecemerlangan di sekolah. Amir mula mengatur langkah untuk ke bangsal dengan meminta izin ibu bapanya terlebih dahulu untuk ke sana. Setelah Amir diberi keizinan oleh bapanya, ibunya telah menyediakan bekalan makanan supaya Amir tidak kelaparan sepanjang melaksanakan niat murninya itu. Dia telah membawa semua perkara yang diperlukan untuk menyiapkan kerja rumahnya dan meninggalkan segala perkara yang menggangu masa kualitinya di sana.



Sepanjang perjalanannya ke bangsal tersebut, dia perlu melalui kawasan perumahan yang menjalankan pelbagai aktiviti ekonomi dan seumpamanya. Disebabkan Amir merupakan seorang yang sangat menjaga adab dan kesantunan, dia gemar memberi salam dan mengucapkan selamat pagi kepada sesiapa sahaja yang ditemui sehinggakan seluruh orang kampung itu mengenalnya dengan sikap ramah mesranya dan kerajinannya membantu sesiapa sahaja yang memerlukan pertolongan. Sesudah dia masuk ke dalam hutan yang menuju ke sebatang sungai, dia memerhatikan sekeliling dengan nafas yang dalam. Tiada orang di sana kerana kawasan itu agak jauh daripada kawasan perumahan. Amir menghelakan nafas yang panjang untuk menghirup udara pagi yang sangat segar tanpa ada unsur yang berbahaya seperti asap pembakaran dan sebagainya. Dia terus pergi membawa begnya yang diisi buku ke bangsal yang ditujunya itu. Dia memastikan tempat yang didudukinya dan dirinya tidak diganggu oleh serangga dan seumpamanya. Dia lantas mengeluarkan kain kelambu untuk menutup sebahagian permukaan yang terbuka.



Amir mula mengeluarkan buku-buku dan segala peralatan menulisnya untuk menyelesaikan semua kerja sekolah. Dia membaca buku teks untuk lebih memahami topik dan mengingat kembali secara jelas apa yang telah diajar oleh gurunya dalam kelas. Sesudah hampir satu jam mengulangkaji topik tersebut, dia cuba membuka buku latihan. Tiba-tiba, “Pangg!”.



Suara keras seperti sesuatu yang sangat berat terjatuh ke atas tanah. Amir yang begitu curiga merasa tergerak untuk menyelidik apa yang begitu bising itu. Dia segera masuk lebih dalam ke hutan secara perlahan-lahan kerana anggapannya adalah mungkin ada haiwan liar yang sedang memangsa. Semakin Amir menghampiri tempat yang difikirkan itu, semakin jelas suara yang berbunyi seakan-akan ada dua orang sedang berkomunikasi dan disertakan gelak tawa. Amir semakin kehairanan. Keadaan Amir bahkan seperti seorang inspektor yang sedang mengkaji sebuah kes yang sangat berat. Setibanya dia di tempat dia selalu bermain dengan adik-adiknya, dia terkejut. “Man, memang betul cakap kau.. Kalau kita jual dua pokok ni pun kita boleh kaya..Apatah lagi tiga!”, kata seorang lelaki yang bertubuh besar kepada seorang lelaki yang sedang memangkah tanda ‘X’ menggunakan kapur. “Hahahaha.. Tempat ni tiada orang pun datang, kita curi semua pokok pun mereka tak tahu hahahaha.” Balas lelaki yang khusyuk memangkah tadi.



Amir tergamam bahkan mulutnya seperti terkunci daripada mengeluarkan sebarang suara. Dia sepertinya tidak percaya bahawa kawasan yang akan diganggu dan dimusnahkan oleh dua manusia itu merupakan kawasan yang penuh dengan kenangan manis dan suka duka Amir ketika dia kecil. Di mata Amir, tiada tempat yang sangat berbakti kepada penduduk kampung kerana tiada haiwan liar yang akan masuk ke dalam kampung kerana kekurangan habitat semula jadi. Kawasan itu juga menumbuhkan banyak pokok durian yang menjadi punca makanan dan rezeki kepada orang kampung.



“Dalam masa tiga hari, jentera yang aku nak pinjam akan sampai, kita akan mulakan projek mega kita ni!”. “Elok kita segerakan, nanti kita boleh curi pokok berkualiti dekat kampung sebelah pula”.



Mendengar sambungan perbualan mereka itu, Amir kelihatan marah. Tetapi Amir mengingat pesan ibunya yang mengatakan bahawa kegopohan dan bertindak melulu tidak akan berakhir dengan baik bahkan perkara yang buruk boleh berlaku. Berkat nasihat ibunya dan perhatian yang diberikan dalam kelas, Amir dapat mengesan dan dapat membezakan antara pembalakan yang baik atau tidak berlesen. Amir yang menyembunyikan diri di belakang semak yang besar itu berasa hiba jika kawasan itu akan kehilangan pokok-pokok yang menjadi habitat burung-burung dan haiwan lain. Dia juga hairan kerana tempat itu tidak seperti dahulu di mana tempat itu tidaklah sesunyi sekarang sehingga tiada penduduk kampung yang pergi ke sana.



Amir perlahan-lahan mengundurkan langkahnya dengan berhati-hati dengan mengharapkan keberadaan dirinya tidak diketahui dua lelaki tersebut atau dirinya akan berada dalam situasi yang berbahaya. Setelah dirinya keluar daripada kawasan itu, dia segera ke bangsal di mana dia meletakkan beg dan buku-bukunya yang dibawa pada pagi itu



Sepanjang pergerakannya untuk pulang ke rumah, dia telah memikirkan banyak perkara yang buruk akan berlaku sekiranya perkara itu tidak dihalang. Dia kelihatan sangat risau kerana tempat itu juga sangat memberi manfaat kepada penduduk kampung. Antara kerisauan yang timbul dalam pemikirannya ialah, penduduk kampung akan merasakan perubahan suhu yang meningkat, Amir tidak mahu penduduk kampung itu merasa lebih panas daripada biasa. Selain itu, tempat itu sangat berpotensi untuk menjadi tempat pertanian dan ekonomi penduduk kampung kerana hampir dengan sungai. Amir tidak ingin ada yang menganggur dan menderita tidak mempunyai pendapatan. Akhir sekali, jika kawasan itu kekurangan pokok, potensi untuk berlaku banjir dan tanah runtuh juga meningkat. Dia kelihatan kasihan kepada penduduk kampung dan haiwan liar yang akan merasakan impak buruk daripada peristiwa yang bakal berlaku dalam masa kurang tiga hari.



Melihat kepada ramainya penduduk kampung yang bersarapan dan bersembang di sebuah kedai makan, setelah melihat ke sana, dia juga mendapati penghulu kampung ada bersama-sama mereka. Amir mendapat idea untuk menghentikan pembalakan haram tersebut. Dia mula menuju ke tempat tersebut dengan idea yang bernas. Sampai di sana, dia memberi salam.



“Assalamualaikum encik, tuan haji dan semua.. Boleh saya duduk di sini dan dengar apa yang dibualkan hari ini?” Ujar Amir kepada mereka.



“Waalaikumussalam Amir! Kamu dari mana ni? Sila-sila Amir, jangan segan-segan dengan kami.. Kalau kamu lapar, nanti pakcik bayarkan makanan kamu.” Ucap Encik Abu, salah seorang orang dewasa yang berada di meja tersebut. Amir mengungkapkan senyuman yang manis kepada semua yang berada di sana dan mereka juga senyum kepada Amir.



Setelah masuk waktu asar, mereka semua bersama-sama pulang ke rumah dan ada yang ke surau untuk menunaikan solat fardhu asar. Jam menunjukkan pukul 5 petang dan ramai penduduk kampung bersama-sama Amir berkumpul sebelum memulakan perjalanan. Amir merasa sangat tenang kerana aktiviti yang bakal dilakukan oleh individu tidak bertanggungjawab itu akan gagal. Amir dengan beraninya mengetuai pergerakan itu dengan menjadi penunjuk jalan. Meskipun Amir berusia dua belas tahun, semua penduduk kampung percaya akan kata-kata Amir kerana sikapnya yang baik dan tidak pernah berbohong. Sesampai sahaja di sana, Amir tidak mengatakan apa-apa dan menyerahkan kepada persepsi masing-masing berkenaan beberapa tanda pangkah yang besar yang berada di beberapa pokok besar. Penghulu kampung berasa aneh dengan tanda pangkah dan orang kampung cuba membuat andaian.



Encik Omar yang merupakan ahli dalam bidang pembalakan, menyedari apa yang akan berlaku dengan mengatakan andaiannya dengan bahasa yang mudah difahami. “Jika diikutkan pengalaman dan kerjaya saya, pokok yang ditanda ini akan ditebang dan dijual tambahan pula aktiviti penebangan memerlukan lesen dan tanda yang rasmi!” Ujar Encik Omar.



“Zinggg.. Zinggg.. Zingg..”



Mereka yang datang dikejutkan dengan bunyi yang kuat seperti ada jentera dan lori yang mendekat. Secara tiba-tiba, ada seorang lelaki yang membawa minyak enjin datang ke tempat tersebut dan terpaku apabila melihat ramai penduduk yang berada di situ.



SEKIAN, TERIMA KASIH 

